
木下品 

莽草 

原文 

味辛，溫。主風頭癰腫、乳癰、疝瘕，除結氣、疥瘙（《御

覽》有癰瘡二字），殺蟲魚。生山谷。 

 

註釋 

《吳普》曰︰莽草，一名春草。神農︰辛；雷公、桐君︰苦，有毒。生上谷

山谷中或冤句。五月采。治風（《御覽》）。  

《名醫》曰︰一名 ，一名春草。生上谷及冤句。五月采葉，陰乾。  

案︰《中山經》云︰朝歌之山有草焉，名曰莽草，可以毒魚。又 山有木焉，

其狀如棠而赤，葉可以毒魚。《爾雅》云︰ ，春草。郭璞云︰一名芒草。《本草》

云︰《周禮》云  

︰翦氏掌除蠹物，以薰草莽之。《范子計然》云︰莽草，出三輔者，善。陶

弘景云︰字亦作兩。  

 

 

 


